Ribyu sa 2012 nga mga Area Goal

Ni Elder Brent H. Nielson

Unang Magtatambag sa Kapangulohan sa Area

ang mga Area Goal alang sa
2012. Importante kadto nga

higayon alang natong tanan isip
mga lider sa Simbahan tungod kay
nakapakita kini nato og panan-
awon ug nagkahiusa samtang
atong gitukod ang Simbahan
dinhi sa Pilipinas. Nadasig kaayo
mi sa inyong nahimo sa inyong
indibidwal nga mga ward ug
branch. Usa ka milagro nga nakita
ang mga resulta sa inyong mga
pagpaningkamot. Apan nagsugod
pa lamang kita. Duna gihapoy
mga bukid nga katkaton ug mga
suba nga tabukon samtang atong
ipadayon ang buhat uban sa hugot
nga pagtuo dinhi sa Pilipinas.

Among ipaambit kaninyo
kon unsay atong nakab-ot ug sa
magpadayon nga 2013 ug ipaambit
kaninyo ang atong bag-ong mga
tumong. Pamilyar gihapon kini
kaninyo ug inyong makita nga
ang atong gihatagan og gibug-
aton wala mausab, apan among
gidugangan og pipila ka mga item
nga makaklaro sa atong focus.

Niining miaging tuig, ang sentro
sa atong mga tumong mao ang
pagbusog sa mga pulong ni Kristo.
Nakasabut kita nga ang doktrina
nga nasabtan sa husto makapausab
sa kinaiya. Ang pagtuon sa doktrina
moresulta ngadto sa pagkakabig
ug ang pagtuon sa doktrina
makatabang nato nga mahimong
mas buotan nga bana ug mga asawa,
mga ginikanan ug mga anak.
Niining tuiga liboan sa mga
miyembro ang makugihong

Sa miaging tuig atong gihimo

nagbusog sa mga pulong ni Kristo
ug mibati sa gahum sa Espiritu
nga miabut sa ilang mga kinabubhi.
Nakapalig-on kini nila ug sa ilang
mga pamilya.

Sa atong pagpadayon
ngadto sa 2013 nasayud
kita nga daghan pa
ang atong buhaton sa
pagtabang sa atong
mga miyembro nga
makasabut sa doktrina,
ug mao nga atong
ipabilin ang pagbusog
sa mga pulong ni Kristo
nga sentro sa atong mga
tumong.

Naglaum ug nag-
ampo kami nga dugang liboan
pa sa atong mga miyembro ang
makasinati sa pinadayag nga
panalangin sa mga kasulatan ug
makasabut nga mao kini ang yawe
nga makadungog sa tingog sa Ginoo
ug pagdawat og pagpadayag alang
sa ilang mga kaugalingon ug sa
ilang mga pamilya.

Niining miaging tuig atong
giawhag ang atong mga miyembro
sa pagpalig-on sa ilang mga
pamilya pinaagi sa paghimo og
mga family home evening, pag-
apil sa inadlaw nga pag-ampo sa
pamilya ug pagtuon sa kasulatan
ug ang kada miyembro adunay
iyang kaugalingong mga kasulatan.
Gihangyo usab namo ang kada
ward ug branch sa pagpadaghan
sa gidaghanon sa mga naghupot sa
temple recommend.

Malipayon kaming mo-report nga
niining tuiga, labaw sa 40,000 ka

mga miyembro ang mipalit sa ilang
kaugalingong mga kasulatan.

Niadtong 2012 nadugangan ang
gidaghanon sa naghupot og mga
temple recommend dinhi
sa Pilipinas gikan sa 30,519
ngadto sa 32,722. 2,200 ka
dugang mga miyembro
ang nakadawat sa ilang
recommend niining tuiga.
Karong 2013 atong
ipadayon ang makugihong
pagsunod niining
importante nga paagi sa
pagpalig-on sa atong mga
pamilya. Among gidugang
nga atong palig-unon
ang atong mga pamilya
kon ang kada pamilya magpuasa,
mobayad og halad sa puasa ug
ang kada miyembro tigbayad sa
hingpit nga ikapulo. Mas molig-on
ang atong mga pamilya samtang
makadawat kita sa gisaad nga mga
panalangin gikan sa pagbayad sa
atong ikapulo ug mga halad sa
puasa.

Aron maestablisar ang Simbahan
dinhi sa Pilipinas, kinahanglan
nga duna kitay tinuod nga
pagtubo. Matuman kini kon atong
mapadaghan ang gidaghanon sa
aktibo nga naghupot sa Melchizedek
Priesthood ug mapadaghan ang
manambong sa atong sakrament
miting.

Niining tuiga nakasinati kita og
mga milagro sa atong pagtabang
niadtong dili kaayo aktibo ug
gipabalik sila. Nadugangan
ang gidaﬁhanon sa aktibo nga
mga naghupot sa Melchizedek

Priesthood sa
Pilipinas gikan sa
22,173 ngadto sa 24,
158. Nadugang og
hapit 2,000 ka aktibo
nga mga naghupot sa Melchizedek
Priesthood.

Ang nanambong sa sakrament
miting misaka usab pag-ayo. Sa
miaging tuig kita adunay 115,652 ka
mga miyembro nga nanambong sa
sakrament miting. Karon misaka
kini ngadto sa 121,446. Hapit 6,000
ka dugang nga mga miyembro ang
nanambong sa sakrament miting.

Karong 2013, inyong mamatikdan
nga mausab og gamay kini nga
tumong. Ilﬁadayon nato ang
pagpadaghan sa mga naghupot
sa Melchizedek Priesthood ug
pagpadaghan sa manambong sa
atong sakrament miting, apan
karong tuiga atong ibalhin ang
pagpadaghan sa mga naghupot sa
temple recommend ubos sa pag-
establisar sa Simbahan. Gihimo nato
kini tungod kay sa Simbahan ni
Jesukristo sa mga Santos sa Ulahing
mga Adlaw, ang tanan padulong
ngadto sa templo. Gusto natong
padaghanon ang mga miyembro
sa Sakrament miting, apan ang
atong katapusang tumong mao ang
pagdawat sa tanang mga ordinansa
nga para nato diha sa templo.

Ang kaugmaon sa Simbahan
sa Pilipinas magdepende kon
giunsa ninyo ug nako pagtudlo
ug pagbansay ang nagtubo nga
henerasyon. Kita adunay talagsaon
nga batan-ong mga lalaki ug batan-
ong mga babaye dinhi sa Pilipinas.
Nakabiyahe ko sa tibuok nasud
sukad ako miabut ug nakahimamat
sa kadaghanan kanila. Talagsaon
sila. Kinahanglang makasiguro kita
nga atong gitudlo nila ang eksakto
nga direksyon is;Enga ginikanan
ug mga lider. Mahimo nato kana kon
motabang ta nila nga moserbisyo og
full time nga mga misyon.

Nahitabo na niadtong 2012 dunay
daghan natong batan-ong lalaki
nga miaplay sa pagserbisyo og
full-time nga mga misyon sukad
sa kasaysayan sa Simbahan sa
Pilipinas. Pagkahuman niining
tuiga, 1,054 ka batan-ong lalaki ug
batan-ong babaye ang nakadawat
sa ilang mga tawag sa pagserbisyo
og misyon. Mas daghan kana
masukad. Sa pahibalo sa kausaban
sa edad alang sa misyonaryo nga
pagserbisyo, makita nato ang hayag

magserbisyo og
misyon mao ang usa ka bahin nga
nagkinahanglan pa gihapon nga
molambo dinhi sa Pilipinas. Sa
pagkatinuod kinahanglan natong
doblehon o katuloon ang gidaghanon
nga magserbisyo og full time nga
mga misyon. Layo pa kaayo kita
sa 32,000 ka batan-ong mga lalaki
nga mahimong moserbisyo dinhi sa
Pilipinas.

Malipay usab kaming moreport
nga among nakita ang pagdaghan
sa nanambong sa atong mga
young single adults (YSA). Sa
miaging tuig, duna kitay 18,735
YSA nga nagsimba. Niining tuiga
ang gidaghanon misaka ngadto sa
19,449.

Pagpadayon sa 2013,
kinahanglang atong imentinar ang
atong focus sa pagpamisyon sa
atong batan-ong mga lalaki. Atong
ipadayon ang focus sa pagpaaktibo
ug pagpabilin sa atong YSA. Makita
ninyo nga atong gidugangan
ang kritikal nga bag-ong tumong
samtang maningkamot kita sa
lIiagluwas sa aton% nagtubo nga

enerasyon. Kinahanglan tabangan
nato sila nga mabugkos sa templo.
Daghan kaayo sa atong mga
returned missionary ug YSA ang
naglangay-langay sa kaminyoon
ug ang resulta wala makadawat
sa talagsaong panalangin sa usa
ka mahangturong kompanyon.
Nagkinahanglan og kausaban ang
kultura dinhi sa Pilipinas ug bag-
ong focus sa mga pagtulun-an sa
mga propeta ug mga apostoles.

Sa atong gipakita atol sa atong
sibya sa miaging tuig nga kita
adunay daghang dili kaayo
aktibo nga mga miyembro sa
Pilipinas. Sama sa gitudlo ni
Presidente Monson, kinahanglan
kitang moluwas. Niadtong 2012
nagtambayayong kita isip mga
miyembro, mga konseho ug mga
misyonaryo sa pagpabalik sa dili
kaayo aktibo. Nalipay kaayo kita sa
kakugi sa tanan nga naningkamot.
Hinoon, ang tumong mao nga
kada miyembro moluwas og usa
niining tuiga. Tungod kay duna
kitay labaw sa 121,000 ka aktibo nga
mga miyembro dinhi sa Pilipinas,
kon kitang tanan nakaluwas og usa
niining tuiga, aduna na untay 240,000

ka aktibo nga mga miyembro karon,
doble sa unsay ania nato karon.
Kitang tanan kinahanglang makabig
niini nga buhat.

Mapasalamaton kita sa mga ward
ug branch council nga naningkamot
ug adunay 15 ka pangalan
ug makugihong mipabalik sa
kadaghanan ngadto sa mga
panalangin sa ebanghelyo.

Atong ipabilin kini nga tumong
alang sa 2013, apan makamatikod
kamo og gamay nga kalainan.
Mohangyo kami nga ang kada
miyembro moluwas og usa ka
miyembro niining tuiga ug kon
mobalik na sila, moandam nila sa
pagdawat sa mga ordinansa sa
templo. Hangyoon namo ang atong
mga ward ug branch council sa
pagpadayon sa pagpaningkamot
sa 15 ka pangalan ug sa pagsiguro
sa paglakip sa full-time nga mga
misyonaryo sa atong pagtudlo
niining dili kaayo aktibo nga
mga miyembro sa doktrina sa
ebanghelyo.

Mao kini ang atong bag-ong Area
Goals alang sa 2013. Salamat sa
matag usa ninyo sa inyong bililhong
kontribusyon sa buhat sa Ginoo
niining miaging tuig. Ang mga
milagro nahitabo sa daghang mga
unit sa Pilipinas. Mapasalamaton
kami sa inyong mga paningkamot.
Apan makaingon ko nga wala
pa nato magamit ang gahum ug
kapasidad sa atong mga miyembro
sa pagtabang niini nga buhat. Unsay
atong nakab-ot nabuhat sa pipila ka
buotan nga mga lider. Niining tuiga
atong paapilon ang atong tanang
mga miyembro. Nagsugod na kita sa
pagkakita unsa ang gusto sa Ginoo
sa Pilipinas, karon among imbitaron
ang atong tanang aktibo nga mga
miyembro sa pag-apil sa buhat.

Gihangyo namo ang kada
ward ug branch council sa
pagpaningkamot niining tuiga
pag-usab sa paghimo sa inyong
kaugalingong tumong ug sa
pagsugod sa paglihok sa pagkab-ot
niini nga mga tumong. Karong
tuiga, pangayo og pagpadayag
kon unsaon sa pagpaapil sa atong
tanang aktibo nga mga miyembro
sa pagtuman sa buhat sa Ginoo.

Mga kaigsoonan, magpadayon
kita uban sa panan-awon sa
buhat, panaghiusa. Dili ba kita
mopadayon sa importante kaayo
nga kawsa? Sa pangalan ni
Jesukristo, amen. m



Mga Area Goal - Dugang Focus sa 2013

Ni Elder Michael John U. Teh
Philippines Area President

nalipay kaayo kami sa nakab-ot sa

miaging tuig sa atong pag-focus
sa mga area goal. Natingala kami sa
unsa kadako ang nakab-ot sa mubo
nga panahon ug sa gamay kaayo
nga paningkamot. Hunahunaa lang
kon unsa ka dako sa kaayohan ang
atong mahimo kon mopadayon ta
sa atong tumong ug mobutang og
dugang gamay nga paningkamot.
Hinumdumi, sinugdanan lamang
kini ug ang LABING MAAYO
moabut pa.

Ang atong tumong karong tuiga
pareha ra sa miaging tuig apan
dunay dugang nga mga prayoridad.
Gibati namo nga importante alang
nato sa pagpadayon sa paghatag og
gibug-aton sa samang mga butang.
Ang duha ka dugang nga mga
prayoridad nga makatabang nato sa
pagpalig-on sa pamilya ug pagluwas
sa nagtubo nga henerasyon mao ang;:

Isip Kapangulohan sa Area,

1. Kada pamilya magpuasa ug
mobayad sa halad sa puasa ug
ang kada miyembro mobayad sa
hingpit nga ikapulo

2. Pagpadaghan sa gidaghanon
sa young single adults nga
magminyo sa templo (walay
langan).

Gusto kong mopakigbahin sa
akong hunahuna sa puasa, mga
halad sa puasa, ug sa pagbayad sa
ikapulo niini nga artikulo. Imbitaron
usab nako ang tanan sa pagribyu
sa akong artikulo sa Oktubre 2012
Liahona diin akong gihisgutan pag-
ayo ang akong imbitasyon alang sa
Young Single Adults sa pagminyo sa
templo nga walay langan.

PAGBAYAD OG HINGPIT NGA
IKAPULO

Kadaghanan nato
naglisud sa kwarta. Ang
kinitaan sa pamilya sa
kasagaran dili paigo

sa pag-atiman sa atong
mga panginahanglan.
Tungod niini nga
kahimtang, giisip sa
kadaghanan nga ang
balaod sa ikapulo

lisud kaayo sundon.
Makaayo siguro nato ang
pagkonsiderar nga ang
unang mga santos diha
sa susama nga kahimtang sa dihang
gihatag sa Dios ang pagpadayag

sa ikapulo sumala sa narekord sa
seksyon 119 sa Doktrina ug mga
Pakigsaad. Tuguti ko sa paghingalan
sa pipila ka importanting pulong
niana nga pagpadayag;:

1. Ug kini ang sinugdanan sa
ikapulo sa akong mga katawhan.

2. Kinsa kadto nga adunay ikapulo
mobayad sa ikanapulo sa ilang
tanan nga mga tubo sa matag
tuig;

3. Ug kini mao ang balaod ngadto
kanila hangtud sa kahangturan,
alang sa akong balaan nga
pagkapari,

4. Kadtong tanan kinsa nagpundok
ngadto sa Zion ... mosunod niini
nga balaod, o dili sila makita
nga takus nga magpabilin uban
kaninyo.

5. Kon ang akong mga katawhan
dili mosunod niini nga balaod,
sa paghupot niini nga balaan,...
kini dili mahimong usa ka yuta sa
Zion nganha kaninyo.

Sa unang pagpadayag, ang Ginoo
mipasidaan usab sa Iyang mga
katawhan sa dugang nga pagsulay
nga ilang maagian:

“Tan-awa, karon kini gitawag
karong adlawa hangtud sa pag-anhi
sa Anak sa Tawo, ug sa pagkatinuod
kini mao ang adlaw sa sakripisyo,
ug ang adlaw alang sa ikapulo sa
akong mga katawhan; kay siya
nga nagbayad sa ikapulo dili

agasunugon sa iyang pag-anhi.”
D&P 64:23)
Makadungog kita kanunay sa
atong mga lider nga
motudlo nga ang ikapulo
gibayaran sa hugot
nga pagtuo ug dili sa
kwarta. Tungod k:l}:
ang ikapulo sukwahi sa
pagbati[counterintuitive].
Dili kana logical ug dili
masabtan. Dili gayud
kana masabtan sa kaalam
sa tawo lamang. Ang
rason sa kalibutan ingon
niini: “Kon ang inyong
kinitaan dili pa igo sa
inyong mga panginahanglan karon,
unsaon sa pagpaigo niini kon
kuhaan pa ninyo og 10 porsinto aron
ibayad sa ikapulo?”

Niana magamit ang hugot nga
pagtuo. Kinahanglan kitang mopili
kon gusto ba kita og 100 porsinto
sa atong kinitaan nga walay tabang
sa Ginoo o andam ba kita sa 90
porsinto nga dunay tabang sa Ginoo.
Ikonsiderar ang mosunod nga mga
saad sa Ginoo:

“Dad-a ninyo ang tibook ikapulo
ngadto sa balay nga ti iﬁanan, aron
nga adunay kalan-on diha sa akong
balay, ug pinaagi niini sulayi ninyo
ako karon, nagaingon si Jehova sa
mga panon, kong dili ba buksan
ko kaninyo ang mga tamboanan
sa langit, ug buboan ko kamo sa
panalangin, sa pagkaagi nga wala na
unyay dapit nga igong kabutangan
sa pagdawat niini.” (Malaquias 3:10)

Usa kini sa pipila ka mga sugo
nga gisugo sa Ginoo nga atong
sulayan. “Sulayi ninyo ako karon,
nagaingon si Jehova sa mga
panon.” Magduhaduha ba kita sa
lyang mga intensyon? Unsay buot
ipasabut sa wala na unyay dapit
nga igong kabutangan sa tanang
mga panalangin nga ibubu gikan sa
langit?

Miingon usab siya: “Ako, ang
Ginoo, mapugos sa pagtuman kon
kamo mobuhat sa unsa nga Ako
misulti; apan kon kamo dili mobuhat
sa unsa nga Ako misulti, kamo dili
makaangkon og saad.” (D&P 82:10)
Mao nga, kon kita dili mobayad

sa atong ikapulo, dili mapugos

ang Dios ug kita walay tabang.
Nagsulti kita Kaniya “Wala ko
magkinahanglan sa imong tabang ug
maayo ra ko”

Nagtuo ba kamo nga walay
mahimo ang Dios kon wala ang
atong kwarta? Kamo ug ako
nasayud gayud nga maayo ra
Siya bisan wala ang atong kwarta.
Nan nganong nagsugo man Siya
nato sa pagbayad og ikapulo. Ang
yanong tubag mao - ang Dios gusto
nga masayud kon andam ba kita
sa pag-una Niya sa atong mga
kinabuhi. Gusto Siyang masayud
kon nahigugma ba kita Kaniya
labaw sa tanan. Nagtuo usab ako
nga Siya kanunay mangita og paagi
sa pagpanalangin nato tungod kay
gihigugma kita Niya.

Hinoon, para tinud-anay kitang
panalanginan sa Ginoo, ang atong
mga motibo sa pagbayad sa ikapulo
kinahanglang molabaw nianang
nagpaabut lang og mga panalangin
gikan Kaniya. Kinahanglan
buhaton nato tungod kay gihigugma
nato siya ug nagtinguha sa pagbuhat
sa Iyang kabubut-on. Sama nila ni
Shadrach, Meshach, ug Abednego,
kinahanglang andam kitang
mosunod bisan mahulga ang atong
mga kinabubhi.

Aniay pipila ka importante nga mga
butang nga hinumduman samtang
kita magsunod sa balaod sa ikapulo:

1. Walay saad kadtong niadtong
kinsa dili mobayad sa tanan nga
ikapulo. Kamo mahimong hingpit
nga mapasaligon o dili.

2. Pagpaabut sa mga saad kay kini

sigurado.

ITha ang hustong panahon sa

Ginoo.

Nasayud ang Ginoo unsay

inyong gikinahanglan.

5. Ang tinuod nga pagsulay mao
ang pagbayad sa ikapulo tungod
kay kita nahigugma sa Ginoo ug
dili lamang tungod kay gusto kita
sa mga panalangin.

- w

Sa Mateo 22:35-40 mabasa nato
ang mosunod nga asoy:

“Ug usa kanila, nga batid sa
kasugoan, may gipangutana kaniya
aron sa pagsulay kaniya, miingon
siya,

“Magtutudlo, unsa man ang
dakung sugo sa kasugoan? Ug si
Jesus miingon kaniya,

“Higugmaa ang Ginoo nga imong
Dios sa tibuok mong kasingkasing,
ug sa tibuok mong kalag, ug sa
tibuok mong salabutan. Mao kana
ang daku ug unang sugo.
“Ug ang ikaduha sulosama ra,
nga mao kini, Higugmaa ang imong
silingan sama sa imong kaugalingon.
“Niining duha ka mga sugo
nagasukad ang tibuok nga kasugoan
ug ang mga propeta.”

Pagsunod sa balaod sa ikapulo
makatabang nato sa pagsunod

sa una ug dako nga sugo sa
paghigugma sa Ginoo nga
imong Dios uban sa tibuok
mong kasingkasing, ug sa tibuok
mong kalag, ug sa tibuok mong
hunahuna.

Klaro, nga ang pagsunod sa balaod
sa ikapulo usa ka pagpadayag sa
atong gugma alang sa Langitnong
Amahan. Nagpakita kini nga kita
andam sa pag-una Kaniya sa atong
mga kinabuhi. Mopamatuod ako sa
mga panalangin nga gisaad sa Ginoo
niadtong mobayad sa hingpit ug
matinuoron nga ikapulo.

DUHA KA DAKO NGA MGA SUGO

Paghigugma sa Diyos Paghigugmasa Silingan

Ikapulo Puasa ug mga
Halad sa Puasa

Puasa ug mga Halad sa Puasa

Unsa man ang bahin sa paghigugma
sa atong silingan sama sa atong
kaugalingon?

Usa sa labing maayong paagi nga
kita kanunay nga makapakita

sa atong gugma alang sa atong
silingan mao ang pagpuasa kada
bulan ug paghatag og ubay-ubay
nga halad sa puasa. Hunahunaa sa

makadiyot Unsay inyong bation
kon ang usa ka igsoon ug ang iyang
pamilya andam nga dili mokaon ug
moinom sulod sa duha ka kan-anan
aron lang makatabang kaninyo

sa inyong kalisud? Matunaw

ang akong kasingkasing uban sa
pasalamat sa mao nga buhat sa
kalooy ug gugma.

Si propeta Isaias mihatag
usab og nindot nga pagpasabut
niining halangdong buhat nga
nakapanalangin dili lamang sa
midawat apan sa naghatag usab:

“Dili ba mao kini ang pagpuasa
nga akong napili: ang paghubad
sa mga higot sa kadautan, ang
pagtangtang sa mga bugkos sa
yugo, ug ang pagpagawas sa
mga dinaugdaug, ug nga inyong
bunggoon ang tanang mga yugo?

“Dili ba mao ang pagpakigbahin
sa imong tinapay uban sa gigutom,
ug imo nga dad-on ang kabus nga
sinalikway ngadto sa imong balay?
Kon ikaw makakita sa hubo nga imo
siya nga tampian; ug nga ikaw dili
matago gikan sa imong kaugalingon
nga unod?

“Unya ang imong kahayag
mosidlak nga maingon sa
kabuntagon, ug ang imong
pagkaayo motungha sa madali: ug
ang imong pagkamatarung motina
kanimo; ang himaya ni Jehova
magapalikod kanimo.

“Ug unya ikaw motawag, ug si
Jehova motubag; ikaw motuaw, ug
siya magaingon, Ania man ako.”
(Isaias 58:6-9)

Kinahanglang moapil kita dili
lamang sa espirituhanon apan usab
sa temporal nga pagluwas sa atong
mga kaigsoonan. Kon hunahunaon
kita misaad nga kita ...

“...andam sa pagtambayayong
sa usag usa nga mga alantuson, nga
sila mahimo nga magaan; Oo, ug
nga andam sa pagbangutan uban
niadto nga nagbangutan; oo, ug sa
paghupay niadto nga nagkinahanglan
sa kahupayan, ug mobarug ingon
nga mga saksi sa Dios sa tanan nga
mga panahon ug diha sa tanan
nga mga butang, ug diha sa tanan
nga mga dapit nga kamo mahimo
nga maanaa, bisan hangtud sa
kamatayon,”(Mosiah 18:8-9)

Si Haring Benjamin mitudlo gani
nga sa pagbuhat sa ingon makabaton
kita og kapasayloan sa atong mga
sala:

“...alang sa katuyoan sa
pagbaton og kapasayloan sa inyong



mga sala sa matag adlaw, nga
kamo mahimo nga maglakaw nga
walay kasaypanan sa atubangan
sa Dios—Ako manghinaut nga
kamo kinahanglan mohatag sa
inyong kabtangan ngadto sa mga
kabus, matag tawo sumala sa
unsa ang anaa kaniya, ingon sa
pa%pakaon sa gigutom, pagsinina
sa hubo, pagduaw sa mga
masakiton ug pag-alagad sa ilang
kahupayan, sa espirituhanon ug
lawasnon, sumala sa ilang mga
panginahanglan.”(Mosiah 4:26)
Ang pagpuasa makahatag usab
nato sa gikinahanglan kaayo
nga espirituhanong kusog ug
pagkasensitibo. Aniay kabahin sa
paghulagway ni Alma sa upat ka
mga anak nga lalaki ni Mosiah:
“Apan dili kini ang tanan;
sila naghatag ngadto sa ilang
kaugalingon ngadto sa tuman nga
pag-ampo, ug pagpuasa; busa sila
adunay espiritu sa pagpanagna,
ug espiritu sa pagpadayag, ug kon
sila nagtudlo, sila nagtudlo uban sa
gahum ug pagtugot sa Dios.” (Alma
17:

Akong hatagan og gibug-aton pag-
usab ang mosunod nga mga punto
kabahin sa pagpuasa ug pagbayad
sa mga halad sa puasa:

1. Ang pagpuasa dili kompleto kon
dili mohatag og ubay-ubay nga
halad sa puasa.

2. Ang pagpuasa ug pag-
ampo makahatag og dugang
espirituhanong gahum.

3. Kita adunay responsibilidad
sa pag-atiman sa kabus ug sa
timawa.

4. Ang giestablisar sa Dios nga
paagi sa pag-atiman sa kabus ug
sa timawa mao ang pagpuasa ug
mga halad sa puasa.

5. Tungod kay ang kantidad mao
ang bili sa duha ka kan-anan nga
wala kita mokaon, ang tanan
makahimo ug kinahanglang
mohatag sa mga halad sa puasa.

6. Dili ihatag sa Dios ang mga
panalangin niadtong dili
magpuasa ug dili mohatag og
mga halad sa puasa.

Ako mopamatuod sa gahum nga
moabut nato ug sa atong mga
pamilya kon kita mopuasa kada
bulan ug mohatag og ubay-ubay
ngadto sa kabus ug timawa pinaagi
sa pagbayad sa mga halad sa puasa. m

Unsay Pay Atong Mahimo?

Ni Elder lan S. Ardern

Second Counselor in the Area Presidency

indot kaayo ang milabay
Nnga mga tuig samtang

kami nagtan-aw sa buhat
nga nagpadayon dinhi sa Pilipinas.
Hinoon nakahibalo ko nga ang Ginoo
sayon nga pahimut-on ug
lisud patagbawon ug mao
nga kita kinahanglang
mobuhat pa og dugang,
ug kita makahimo
niana nga buluhaton.
Nakapadayon kita og
mga pipila ka sentimetro
apan niining tuiga
kinahanglang mopadayon
kita nga mapalapad pa ug
kinahanglang moapil kitang
tanan.

Kining pagpadayon, nailhan sa
kasulatan nga pagtukod sa Simbahan,
mao ang sugo sa Dios kay kita
giingnan nga ang “Zion kinahanglang
motubo sa katahum, ug diha sa
pagkabalaan; ang iyang mga utlanan
kinahanglang padak-an; ang iyang
mga istaka stake kinahanglan lig-unon
...” (D&P 82:14). Si Nephi mitudlo
natonga ang “. .. ang mga sugo sa
Dios kinahanglan gayud nga matuman
...ugsiya. .. mohatag og mga paagi
diin sila makatuman sa butang diin
siya misugo kanila” (1 Nephi 17:3).
Ang Ginoo dili mohangyo nato og
bisan unsa nga dili mohatag og paagi
nga kini matuman ug tinuod usab kana
sa atong mga area goal.

Sa pagtuman sa atong mga Area
Goal kinahanglang duna kitay tinuod
nga tinguha nga kini makita nga
matuman. Ang kasulatan mabasa,
“Busa, kon kamo adunay tinguha sa
pag-alagad sa Ginoo kamo gitawag
ngadto sa buhat” (D&P 4:3). Si propeta
Alma mipamatuod: “Ako nasayud
nga ang [Dios] mohatag ngadto sa
mga tawo sumala sa ilang gitinguha”
(Alma 29:4). Klaro ang doktrina.

Kon magtinguha kita nga uyon sa
kabubut-on sa Dios motabang Siya
nato nga makab-ot kini.

Ikaduha, kinahanglan kitang
mangandam sa atong kaugalingon sa
espirituhanong paagi kay sa pagbuhat
sa ingon kita makahimo sa buluhaton
nga gihatag kanato sa Ginoo. Ang
atong personal nga espirituhanong
pagpangandam maglakip sa sinsero
nga pag-ampo, madasigon nga
pagpuasa, pagbusog sa mga pulong

ni Kristo, pagserbisyo sa uban,
paghinulsol ug pagsunod sa mga sugo
sa Dios.

Ang ikatulo nga kinahanglanon sa
pagkab-ot sa atong tumong sa area
mao ang atong hiniusa
nga hugot nga pagtuo
kang Jesukristo. Dili
kaayo maayo nga kita
moingon ngadto sa Ginoo
“gusto kami nga ang mga
miyembro mobayad sa
ilang mga ikapulo ug
mga halad apan, adunay
pipila namo sa among
ward council nga wala
magbayad.” Kinahanglan
gyud unta nga ang mga lider mobuhat
unsay gihangyo nga buhaton, aron
ang Ginoo makakita sa atong hugot
nga pagtuo pinaagi sa atong mga
lihok ug dayon makapanalangin
sa mga kinabuhi sa tanang mga
miyembro sa pagbuhat sa ingon. Usa
sa labing talagsaon nga mga sermon
ni Mormon mga 22 lang ka pulong;:
“Kon kamo adunay hugot nga pagtuo
kanako kamo makabaton sa gahum sa
pagbuhat sa bisan unsa nga butang nga
maayo ngari kanako”. (Moroni 7:33)
Sa pagpadayon magkinahanglan kini
hugot nga pagtuo natong tanan; walay
dili moapil. Walay pagduhaduha nga
si bisan kinsa nato makakab-ot niini
nga mga tumong, kay kon dunay
pagduhaduha walay hugot nga
pagtuo.

Siyempre, ang hugot nga pagtuo
nga walay mga buhat patay ug mao
nga ang ikaupat nga kinahanglanon
mao ang atong maayong mga buhat.
Kinahanglang duna kitay lunsay nga
tinguha nga magmalampuson, mag-
andam sa atong mga kaugalingon
sa espirituhanon nga paagi, ug
mopadayon uban sa hugot nga pagtuo
kang Kristo ug molihok aron sa
pagkab-ot sa atong mga tumong.

Ako nakahibalo kon unsa ka
mapasalamaton ang Kapangulohan
sa Area sa nakab-ot karon ug nasayud
kami nga kini nakab-ot tungod sa
maayong mga buhat sa kadaghanan
kaninyo. Pero dili gihapon kini igo;
aduna pay daghan nga kinahanglang
himoon ug mao nga karong gabhiona
kami nanawagan og dugang pa;
dugang pang hugot nga pagtuo ug
dugang pang paningkamot gikan sa

matag usa kanato.
Nakahunahuna ko sa sambingay sa

“Usa ka tawo may duha ka anak

nga lalaki, ug miadto siya sa usa ug
miingon kaniya, Anak, umadto ka ug
pagbuhat didto sa parrasan karon.
Ug ang anak mitubag, Dili ko: apan
sa ulahi nagbasol siya ug miadto. Ug
ang tawo miadto sa ikaduhang anak
ug iyang gisultihan siya sa ingon. Ug
siya mitubag kaniya. ‘Moadto ko,
Tay: apan wala siya moadto (Mateo
21: 28-30). Ang Ginoo mitawag sa
Iyang mga anak sa pag-adto ug
paghago sa parrasan gikan sa Aparri
hangtud sa Zamboanga ug ang tanan
nga naa sa tunga-tunga, ug dunay
miingon “Ako moadto” apan wala
moadto ug dunay uban nga miingon

sa buluhaton ug wala magpabilin nga
nagbuhat niini. Sama sila sa sagbot nga
cogon nga gihisgutan ni Presidente
Teh sa miaging tuig. Karong tuiga
kinahanglan kitang tanan moadto ug
magpabilin diha niini.

Aron sa pagtabang nato nga
magpabilin niini mopaambit ko
kaninyo og praktikal nga mga ideya
unsaon nga makab-ot ang mga tumong
nga akong nakolekta samtang ako
nagbiyahe sa tibuok Pilipinas. Mohatag
ko og espesyal nga pasalamat karong
gabhiona ngadto sa Kapangulohan
sa mission, stake ug district sa loilo
kinsa mipakigbahin sa ilang panabut
kanako. Ang mga sugyot dili bug-at
apan makatabang sa mga lider ug mga
ginikanan nga nangita og dapit nga

pagbasa niini kada adlaw:

1. Pagpakita og personal nga
ehemplo pinaagi sa pagbasa ug
pagpamalandong sa inyong mga
kasulatan kada adlaw. Bisan unsa
pay inyong kahimtang, aduna
gyuy panahon alang sa panahon
sa mga kasulatan. Pagbasa nga
masabtan ang doktrina aron nga
kamo makapaambit unsay inyong
nakat-unan. Nalipay kaayo ko
nga makakita nga ang akong mga
anak nagbasa sa mga kasulatan ug
ako mopamatuod nga nakahimo
kini og positibo nga kalainan sa

B6 Liahona

Mateo kapitulo 21 diin atong mabasa, 2.

moadto sila ug nawala kay gikapoy 3.

ilang kinaiya mahitungod sa mga
kasulatan.

Gamita ang mga kasulatan kon
kamo motudlo. Ang ehemplo mao
ang hilom nga magtutudlo, ug
kon ang pamilya, mga miyembro
sa ward ug stake makakita sa mga
lider nga nagtudlo gikan sa mga
kasulatan makapadako kini sa
kaimportante sa mga kasulatan.
Giawhag namo kamo nga dili
gayud motudlo og sermon nga
walay gigamit nga mga kasulatan
ug mga pulong sa mga propeta.
Ang among saad gikan sa Ginoo
nga kon kamo magtuon sa Iyang
pulong, “Thatag kini kaninyo sa
takna gayud, oo, sa diha gayud nga
higayon, unsa ang inyong isulti”
(D&P 100:6).

Paghimo og tumong sa pamilya
sa pagbasa kada adlaw sa mga
kasulatan. Sa gagmay pa ang
among mga anak (makita ninyo
ang kalendaryo sa screen nga

kini niadto pang 1989) among
gimarkahan ang kalendaryo kada
adlaw nga kami nagbasa gikan sa
Basahon ni Mormon. Ang mga bata
gagmay pa ug ang ilang atensyon
kadiyot ra mao nga magbasa lang
mi og usa ka pahina kada adlaw, ug
dayon ang kada bata magpuli-puli
og basa ug magbutang og sticker
sa kalendaryo. Dili sila gustong
dili makahigayon sa pagbutang og
sticker ug sa wala madugay ang
kinaiya sa inadlaw nga pagbasa sa
mga kasulatan nahulma.

makasugod. Ang atong ikaduhang Area Goal
Akong hisgutan lang ang usa sa mao ang pag-establisar sa focus, sa

mga tumong ubos sa kada ulohan Simbahan ug mao nga atong tan-awon

ug mohatag og praktikal nga mga ang duha ka ideya nga makatabang

ehemplo matag usa. niini nga bahin sa pag-focus.

PAGLIG-ON SA MGA PAMILYA PAG-ESTABLISAR SA SIMBAHAN

Ang mga ideya sa pagtabang sa kada Mga ideya nga makatabang nga

sakop sa pamilya nga dunay ilang modaghan ang manambong sa

kaugalingong mga kasulatan ug sa sakrament miting:

1. Paghimo og tumong. Gamay ra ang

mahimong kauswagan kon walay
tumong. Kadtong mga bishop nga
nakapadaghan sa nanambong

sa ilang sakrament miting sa
miaging tuig nagsugod pinaagi sa
paghimo og tumong. Nakita nila
diin sila, mihisgot sa isyu sa ward
council ug determinado kon asa
sila gusto, mihimo og mga plano
nga maabut didto ug gisukod

ang ilang kauswagan. Ang ilang
kadasig dili lamang nga motubo
ang gidaghanon apan pagdaghang
sa mga miyembro nga motambong

sa sakrament miting ug pagbag-o
sa ilang mga pakigsaad sa bunyag
ug mabayaw pinaagi sa ilang isig
ka mga Santos. Alang niininga
mga bishop, ang kada numero
giubanan sa usa ka pangalan ug sa
iyang tinguha nga sila motambong
nadasig tungod sa gugma

alang kanila. Adunay kaalam sa
pagsunod sa tambag sa propeta.

2. Pagplano og mga tulumanon sa
sakrament nga makapabayaw
niadtong motambong. Siyempre,
kadtong motambong sa mga
tulumanon sa sakrament
kinahanglang mangandam sa ilang
kaugalingon sa espirituhanong paagi
alang sa miting. Agig dugang, ang
pagplano og maayo sa bishopric
makahimo og kalainan alang sa
kaayohan. Prelude nga musika,
pagsugod sa miting sa gitakda nga
oras, pag-andam sa sakrament sa
dili pa magsugod ang miting ug
andam nga mga mamumulong
ug musical numbers ang tanan
makapahimo sa kasinatian sa
sakrament nga makabayaw ug
natural nga moresulta sa pagdaghan
sa manambong.

Ang atong ikatulo nga area focus mao
ang nagtubo nga henerasyon. Daghan
na kanila ang nanambong sa Simbahan
ug nagserbisyo isip mga misyonaryo
kay sa kaniadto apan duna gihapoy
lugar sa atong mga chapel ug mga
misyon alang sa batan-ong mga lalaki
ug mga babaye.

PAGLUWAS SA NAGTUBO NGA
HENERASYON

Mga ideya nga makatabang nga
modaghan ang mga batan-ong lalaki
nga moserbisyo og misyon:

Nadasig kaayo kami niini isip
Kapangulohan sa Area Akong
ipresentar ang tulo ka praktikal nga
mga ideya.

1. Pangita og ikapuli inig release.
Ang kada presidente sa stake ug
misyon mo-release og pipila ka
mga misyonaryo niining tuiga.
Ang pag-release og misyonaryo
katunga lamang sa panaw. Sa
inyong pag-release og misyonaryo
mohangyo kami ninyo nga inyo
silang papangitaon og ikapuli ug
wala kami magpasabut niadtong
nangandam na. Sayon ra kaayo
kab-uton ang mangga nga anaa
sa ubos. Kini ang hinog na nga
mga returned missionary, mao nga
hangyoa sila pagkatkat pa og taas



sa kahoy. Hangyoa sila pagtabang
sa ilang bishop sa pag-ila og usa

ka tawo nga mag-andam na unta
apan wala pa ug mahimo nilang
personal nga mentor sa pagtabang
nila sa pagserbisyo og full time nga
misyon. Atong gi-release ang mga
usa ka libo ka Filipino nga mga
misyonaryo kada tuig ug kon ang
kada na-released nga misyonaryo
motuman sa ilang assignment nga
hinatag sa priesthood kita adunay

dugang usa ka libo nga magmisyon.

. Mga klase sa pagpangandam ug
institute. Kon ako usa ka bishop

o presidente sa stake akong
siguroon nga ang akong tanang
prospective nga mga misyonaryo
malista sa mga klase sa Missionary
Preparation. Kon walay naestablisar
nga klase sa akong stake o district
(ug adunay 136 ka mga klase sa
tibuok Pilipinas nga gihimo karong
higayona) motawag ko og returned
missionary kinsa maayo kaayo

sa Isangyaw ang Akong Ebanghelyo
isip titser ug ipabansay siya sa
Seminary ug Institute coordinator,
hatagan sa suplay sa mga manwal
sa klase ug dayon patrabahoon ang
titser. Kabahin sa klase mahimong
tawagon sa pagserbisyo isip stake
missionary ug dayon mopaambit
sa mga kasinatian sa trabaho diha
sa klase. Ang klase sa Missionary
Preparation mahimong himoon sa
Dominggo kon kini dili iphon nga
Klase sa Institute.

. Walay tawo nga magbarug nga
nag-inusara. Ang priesthood ug
ang pamilya magtambayayong

sa ilang determinasyon nga
magmisyon ang tanang batan-ong
mga lalaki ug babaye nga mopili
nga magmisyon. Ang panimalay
mao ang unang Missionary
Training Center ug ang unang
mga titser mao ang mga inahan ug
mga amahan. Sa mga misyonaryo
nga git awag sa miaging tuig

69 porsinto nagagikan sa mga
pamilya nga ang mga ginikanan
miyembro ug dugang 15 porsinto
nagagikan sa mga pamilya diin
usa ra sa ginikanan ang miyembro.
Kini nga gidaghanon nagsulti

nato nga kita adunay talagsaong
mga kasundalohan sa mga
miyembro nga mga ginikanan nga
makatabang sa pag-andam sa mga
young single adult sa pagserbisyo
og madunggganong mga misyon.
Ang ideya nga nakatabang sa
atong panimalay mao ang paglaum
nga ang atong mga anak nga
lalaki moserbisyo. Sa pagtabang

nga makita kana nga paglaum sa
among kinamanghurang anak nga
lalaki, si Sister Ardern mipabuhat
niya ug mipabutang sa mosunod
nga litrato sa kwarto nga pirme
niyang istambayan kon dili pa
siya matulog. .. ang kwarto sa
telebisyon. Paglabay sa unom ka
tuig gipulihan kini og usa ka tawag
sa misyon.

Ug dayon among gipasundayag
ang mga tawag sa misyon gikan sa
among mga sakop sa pamilya. Usa
lang kini ka ideya gikan sa usa ka
inahan nga nakahimo og kalainan
ug aduna pay daghan. Giawhag
namo kamo sa pagbuhat unsay
inyong gituohan nga makatabang
sa inyong mga anak nga lalaki
ilabi na sa pagserbisyo og mga
misyon nga buot ipatuman sa ilang
priesthood kanila.

LUWASA ANG USA
Ang ikaupat nga bahin sa focus alang sa

atong mga area goal mao ang pagluwas:

Kita adunay tulo ka paagi sa pagluwas.
Ang labing lig-on nga paagi mao ang
mga misyonaryo, apan ang labing
lig-on nga paagi mao unta ang aktibo
nga mga miyembro. Kon atong dad-on
ang usa ka aktibo nga batan-on ug mga
hamtong ug ang kada usa magdala og
usa ka tawo nga mobalik motubo unta
og labaw sa 80,000 ang nanambong

sa atong sakrament apan anugon lang
kay, wala kita makahimo.

Tulo ka yanong mga ideya ang
mosunod:

1. Dili kita makatugot nga ihatag sa
uban ang pagluwas: Kon ang usa
ka life guard makakita nga dunay
hapit na malumos dili siya moingon
nga bugnaw kaayo ang tubig, dili
ko gustong mabasa, nalingaw pa
ko sa init sa adlaw, tingali dunay
iho o wala ko kahibalo kon gusto
ba siyang luwason. Dili sayon o
makahadlok tingali ang pagluwas,
ang life guard moadto gyud
aron moluwas. Ang kada usa
nato kinahanglan nga moluwas
sa mga miyembro nga naanod
ngadto sa lawom ug kuyaw nga
tubig. Ang nindot nga plano wala
kinahanglana, ang usa ka komite
wala kinahanglana nga pormahon
ug maghimo ba og miting alang
sa personal nga pagluwas. Ang
kada usa nato kinahanglan lang
mohukom kinsa nga tawo ang
kinahanglan nga luwason ug
makigtambayayong sa Ginoo ug

himoon ang pagluwas.

2. Gamita ang the ward council:
Pipila ka mga ward maayong
migamit sa ilang mga ward council
ug miila sa pangalan niadtong
ilang luwason. Ang mga ward nga
migamit sa New and Returning
member report aron ilang masunod
ang mga lakang sa report adunay
dakong kalampusan sa pagluwas.
Ang mga life guard mas makahimo
pag-ayo kon sila adunay rescue
board sa pagtabang nila, ug mas
makahimo kamo og maayo kon
inyong gamiton ang mga himan
sa pagluwas nga gihatag sa Ginoo
kaninyo. Ibutang lang, ang mga
ngalan nga gikinahanglan sa kada
ward kay alang ni Presidente Torres
nga bag-o lang miingon, “Dili ko
makainterbyu og mga numero.”

3. Pagpalambo sa pakigsabut
uban sa mga misyonaryo: Atong
gipaabut nga modaghan ang mga
misyonaryo nga moserbisyo sa
Pilipinas ug busa makapaabut kamo
nga makakita og daghang mga
misyonaryo sa mga ward ug mga
branch. Ang pagdaghan sa mga
misyonaryo wala magpasabut nga
mas malampuson gawas kon atong
planohon sa maalamong paggamit
nila. Maalamong paggamit sa
mga misyonaryo maglakip sa
gipalambo nga pakigsabut uban
nila sa paningkamot sa pagluwas.
Ang pagtawag og usa ka returned
missionary sa pagserbisyo isip ward
mission leader, pagtudlo niya sa
iyang mga responsibilidad ug ang
pagpatrabaho niya makapadugang
sa gidaghanon nga maluwas ug
mapabilin.

Karong gabhiona atong naribyu

ang pipila ka yanong mga ideya

sa pagtabang nga makab-ot ang

mga area goal. Ang labing maayo

nga ideya moabut samtang kamo
magtinambagay ug mangutana, “Unsa
pay atong mahimo ug dayon buhaton
ang mga desisyon sa konseho ug sa
mga pag-aghat sa Espiritu Santo?”
Ang paghunahuna nga ikaw ra
walay makab-ot; kinahanglan kitang
mobarug ug molihok, ug ang akong
saad nga ang ganti dako kaayo.

Usbon ko, ako magpasalamat sa
unsay nakab-ot. Kita adunay rason nga
mahimuot sa mga resulta nga nakab-ot
apan ang panaw nagsugod pa lang
ug sa pagkutlo kangni Presidente Teh,
“ang labing maayo umaabut pa.”

Sa pangalan ni Jesukristo, amen. m

